
Հայաստանի Հանրապետության կառավարության 2022 թվականի սեպտեմբերի 16-ի N  1446-Ա որոշման մեջ  փոփոխություն կատարելու մասին» Հայաստանի Հանրապետության կառավարության որոշման  նախագծի ընդունման

1․ Ընթացիկ իրավիճակը և իրավական ակտի ընդունման անհրաժեշտությունը․
         «Հայաստանի Հանրապետության կառավարության 2022 թվականի սեպտեմբերի  16-ի «Գույք նվիրաբերելու և  անհատույց օգտագործման իրավունքով հանձնելու մասին» N 1446-Ա որոշմամբ նախատեսվում է Հայաստանի Հանրապետության և  Վերակառուցման և զարգացման միջազգային բանկի միջև 2014 թվականի օգոստոսի 6-ին ստորագրված «Համայնքների գյուղատնտեսական ռեսուրսների կառավարման և մրցունակության» երկրորդ ծրագիր վարկային համաձայնագրի (այսուհետ՝ Ծրագիր) շրջանակներում ձեռք բերված գույքը, Ծրագրի պահանջներին համապատասխան, նվիրաբերել կամ անհատույց օգտագործման իրավունքով հանձնել համայնքներում ստեղծված արոտօգտագործողների սպառողական կոոպերատիվներին և  Ծրագրի այլ շահառուների։ ՀՀ կառավարության վերոնշյալ որոշման մեջ առկա են վրիպակներ։ 
        Մասնավորապես, Հայաստանի Հանրապետության կառավարության 2022 թվականի սեպտեմբերի  16-ի «Գույք նվիրաբերելու և անահատույց օգտագործման իրավունքով հանձնելու մասին»  N  1446-Ա որոշման N 1 հավելվածի աղյուսակի 43-րդ կետը, որով նախատեսվում է             6 298 000 (վեց միլիոն երկու հարյուր իննսունութ հազար) դրամ ընդհանուր արժողությամբ գույքի (2 հատ հավաքիչ-մամլիչ) նվիրաբերում Լոռու մարզի «Մարգահովիտ համայնքի արոտօգտագործողների միավորում» սպառողական կոոպերատիվին, նույնությամբ  կրկնվում է նաև նույն աղյուսակի  79-րդ կետում։ 
        «Հայաստանի Հանրապետության կառավարության 2022 թվականի սեպտեմբերի 16-ի                    N 1446-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է նշված որոշման մեջ առկա՝ վերը նշված վրիպակներն ուղղելու անհրաժեշտությամբ։
        2․ Առաջարկվող կարգավորման բնույթը․
        «Հայաստանի Հնարապետության կառավարության 2022 թվականի սեպտեմբերի  16-ի            N 1446-Ա որոշման մեջ փոխոխություն կատարելու մասին» Հայաստանի Հնարապետության կառավարության որոշման նախագծով առաջարկվում է Հայաստանի Հանրապետության կառավարության 2022 թվականի սեպտեմբերի 16-ի «Գույք նվիրաբերելու և անհատույց օգտագործման իրավունքով հանձնելու մասին» N 1446-Ա որոշման N 1 հավելվածի աղյուսակի            79-րդ կետը ճանաչել ուժը կորցրած և ճշտել որոշման 1-ին կետի և N 1 հավելվածի աղյուսակի «Ընդամենը» տողի ֆինանսական ցուցանիշները։
3․ Նախագծի մշակման գործընթացում ներգրավված ինստիտուտները և անձինք․
Նախագծի մշակումն իրականացվել է ՀՀ էկոնոմիկայի նախարարության կողմից։
4․ Ակնկալվող արդյունքները․
Առաջարկվող նախագծի ընդունման դեպքում կապահովվի որոշման մեջ առկա վրիպակների ուղղումը՝ նվիրաբերվող գույքի քանակի ճշգրտումը, ինչպես նաև՝ կոոպերատիվի հետ կնքվող նվիրաբերության պայմանագրում ճշգրիտ տվյալների ներառումը։
5․ Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021-2026 թթ․ ծրագիր, ոլորտային և/կամ այլ ռազմավարություններ․
Նախագիծը չի բխում համապատասխան  ռազմավարական փաստաթղթերից։
6․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունման կապակցությամբ ՀՀ պետական բյուջեում և տեղական ինքնակառավարման մարմինների բյուջեներում  ծախսերի և եկամուտների ավելացում կամ նվազեցում չի նախատեսվում։
7․ Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին․
Նախագծի ընդունմամբ  այլ իրավական ակտերում փոփոխություններ և լրացումներ կատարելու անհրաժեշտություն չի առաջանում։
  













